
বিলাস, বিভূতি, ভোগী,  কতজনে দিনে-ৰাতি

 সাতুৰি নাদুৰি যায় সুখৰ সোঁতত,

কতই দুখৰ বোজা  দাঙিব নোৱাৰি সখি

 আকুলি-বিকুলি কান্দে শোক বেজাৰত!




( ৩৭ )





কতৰ কাতৰ হিয়া   সঞ্জীবিত হই উঠে

 প্ৰাণসমা প্ৰেয়সীৰ পৰশন পাই,

কতৰ বুকুত জুই  দুগুণ তেজেৰে জ্বলে

 অকালতে আলসুৱা প্ৰিয়া হেৰুৱাই!




( ৩৮ )





সুখী, দুখী, দীন, হীন,  ধনী, দানী, অভিমানী

 সবাৰে শিৰেদি বয় শোণিতৰ ধাৰ,

মৰণ পাৰতো সখি,   নোৱাৰে মচিব কেঁৱে

 যাউতি-যুগীয়া স্মৃতি প্ৰেম-প্ৰতিভাৰ!





[ ১৩ ]

		 এই পৃষ্ঠাটো শেষবাৰৰ কাৰণে ৬ জুন ২০২২ তাৰিখে ২১:১৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

